
 

 

CURSO DE ASEGURADOR/A DE COMPETICIÓN DE 
ESCALADA DEPORTIVA DA FEDERACIÓN GALEGA DE 
MONTAÑISMO 

A Federación Galega de Montañismo (FGM) convoca, a través da Escola Galega de Alta 
Montaña (EGAM), un curso de formación e titulación para todos os/as federados/as galegos 
que estean interesados/as na labor de aseguramento nas competicións de escalada do 
calendario oficial da FGM. 
 
 

1. Titulación: Asegurador/a de Competición de Escalada deportiva da Federación Galega 
de Montañismo 
 

2. Obxectivo do curso: dotar a Galicia dun cadro de aseguradores/as adscritos á FGM coa 
capacitación técnica e titulación axeitada, para cubrir as necesidades de aseguramento 
nas distintas probas de escalada en Galicia. 
 

3. Competencias da titulación: aquelas que se establecen no Regulamento de 
competicións de escalada deportiva da FGM en vigor. 
 

4. Vixencia da titulación: A titulación estará en vigor dende o momento da expedición do 
título por parte da EGAM-FGM. A titulación estará vixente namentres a persoa titulada 
non exceda o período máximo de 3 anos sen realizar ningunha colaboración, no 
ámbito competencial que lle outorga o título, e/ ou perda a continuidade de afiliación 
a un club de montañismo adscrito á FGM. 
 

5. Quen organiza e imparte: organiza a FGM e imparte a EGAM mediate técnicos de 
escalada da EGAM e árbitros autonómico de escalada da FGM. 
 

6. Prazas ofertadas: máximo de 10 prazas (mínimo de 8 para iniciar o curso) 
 

7. Tarifa: O custe por alumno/a  inclúe dereitos de participación no curso, dereitos de 
avaliación (1 convocatoria ordinaria, con opción de recuperación na seguinte 
convocatoria en caso de non superala), documentación  e expedición do título final 
para aprobados/as. Non inclúe aloxamentos nin manutención. As posibles devolucións 
terán que ser solicitadas expresamente polos interesados/as nun correo-e a 
fedgalmon@fedgalmon.gal e terán dereito á devolución total da cota as persoas 
enfermas ou lesionadas que o comuniquen e envíen xunto un certificado médico 
oficial, asinado por un colexiado/a, indicando a imposibilidade de participar. 
 
 

8. Carga lectiva e contidos: 
 

A carga lectiva do curso será de 6 horas. 

• Ámbito federativo internacional, estatal e autonómico: organización, estrutura e 
regulamentación. 

• perfil da titulación, competencias e funcións do/da asegurador/a. 
• regulamento de competicións de escalada da FGM: estrutura das competicións, 

modalidades, persoal técnico… 
• Material: material de protección e de aseguramento, especificacións. 
• Asegurar: métodos e técnicas de aseguramento en competición. 
• Protocolo de actuación en caso de incidencias e/ou accidentes: protocolo básico de 

actuación, incidencias máis frecuentes... 
 

9. Procedemento e criterios de avaliación: 
• Participar no 100% da sesión presencial. 
• Superar un exame tipo test no que se respondan un mínimo dun 70% de preguntas 

correctamente. 
• Superar un examen práctico. 

 
10. Requisitos mínimos de acceso:  
• Estar en posesión da licenza federativa autonómica (ou FEDME) que cubra a práctica 

da escalada do ano en curso. 
• Ter unha idade mínima de 18 anos no momento de finalizar a práctica obrigatoria 

para a expedición do título. En caso de ser menor de idade no momento de realizar a 
solicitude de participación, esta terá que vir asinada pola/s persoa/s titoras do/da 
menor. 

• Ter 3 anos mínimo de experiencia e coñecementos de escalada deportiva (nivel 
mínimo de escalada en rocódromo 6a consolidado).  

A inscrición implica a aceptación do/a alumno/a de atoparse en condicións axeitadas 
para a realización dos contidos do curso e de non padecer no momento da súa realización 
afección incompatible,  incluído escalar e a práctica de caídas e aseguramento ao resto 
de participantes (practicarase o aseguramento a persoas de diferentes pesos e idade) 
baixo a supervisión técnica do persoal docente. 

 
11. Material necesario: 
• Material obrigatorio: equipo persoal de escalada deportiva completo con 

homologación UIAA vixente (casco, arnés, pés de gato, mosquetón HMS e dispositivo 
de aseguramento), luvas finas de coiro. 

• Material opcional: gafas de asegurar, bolsa de magnesio, bolígrafo, papel para 
anotacións e alimentación e hidratación. 
 

12. Forma de inscrición: cubrir completo o formulario en https://fedgalmon.gal ata 2 
xoves antes do inicio do curso.  
 

13. Máis información: na Federación Galega de Montañismo tel. 986 208 758, ou na rúa 
Fotógrafo Luís Ksado, 17 (of. 10) en Vigo, ou en secretaria@fedgalmon.gal ou 
directortecnico@fedgalmon.gal 

